
МАХСУС ИҚТИСОДИЙ 
ЗОНАЛАР ФАОЛИЯТИ 
САМАРАДОРЛИГИНИ 
ОШИРИШ БОРАСИДА 

ИШЛАР ТЎҒРИСИДА
Давлаев Ғолиб Ашурович
Тошкент давлат Иқтисодиёт университети мустақил изланувчисиси

Аннотация: Махсус иқтисодий зоналар фаолияти самарадорлигини ошириш борасида амалга оширилаётган 
ишлар, мавжуд муаммолар ва уларни хал қилиш йўллари асосий ўрин тутади. Бундан ташқари, махсус иқтисодий 
зоналарда фаолият юритаётган корхоналарнинг ҳозирги ҳолати ва самародорлигини ошириш бўйича таклифлар 
берилган.

Калит сўзлар: Махсус иқтисодий зоналар, эркин иқтисодий зона, инвестор, инвестиция, инфратузилма, лойиҳа, 
иш ўринлар, хорижий инвестицияларни, божхона имтиёзлари, импорт, экспорт.
Abstract: The work being done to improve the efficiency of the activity of special economic zones, the existing problems 
and ways to solve them take the main place. In addition, proposals were made to improve the current state and efficiency 
of enterprises operating in special economic zones.

Key words: Special economic zones, free economic zone, investor, investment, infrastructure, project, jobs, foreign 
investments, customs privileges, import, export.
Аннотация: В проводимой работе по повышению эффективности деятельности особых экономических зон 
основное место занимают существующие проблемы и пути их решения. Кроме того, были внесены предложения 
по улучшению текущего состояния и эффективности предприятий, работающих в особых экономических зонах.

Ключевые слова: Особые экономические зоны, свободная экономическая зона, инвестор, инвестиции, инфра
структура, проект, рабочие места, иностранные инвестиции, таможенные льготы, импорт, экспорт.

Дунё аҳолисини ижтимоий-иқтисодий таъминлаш учун бугунги кунда сайёрамизда мавжуд 
резервларнинг ҳам чекланганлиги кўпчиликка сир эмас. Бу каби муаммоларнинг ечими сифатида энг 
аввало мавжуд заҳиралардан оқилона фойдаланиш зарур бўлса, иккинчидан дунё аҳолисини қийна
ётган ишсизлик муаммосини бартараф этиш талаб этилади. Бундан ташқари, ҳаттоки ривожланган мам
лакатларда ҳам ишсизлик ҳолати кўплаб учраб турибди.

Бу масаланинг ҳал қилиш йўли сифатида, кўпгина давлатлар ҳозирги кунда ривожланиб бораётган 
Махсус иқтисодий зоналарни яратиш ва бу орқали инвестицияларни жалб қилиш, импорт маҳсулотла
рини камайтириш, экспорт салоҳиятини ривожлантириш ҳамда янги иш ўринларини яратиш муҳим деб 
баҳолашмоқда.

Махсус иқтисодий зоналар бу янги ишлаб чиқариш қувватларини барпо этиш, юқори технологик 
ишлаб чиқаришни ривожлантириш, замонавий рақобатбардош, импорт ўрнини босувчи ва экспортга 
йўналтирилган тайёр саноат маҳсулотини ишлаб чиқаришни ўзлаштиришга фаол жалб этиш, шунингдек 
ижтимоий инфратузилма, ишлаб чиқариш, йўл-транспорт, муҳандислик-коммуникация ва логистика хиз
матларини ривожлантиришни таъминлаш мақсадларида ташкил этиладиган ҳудуд1 тушунилади.

Жаҳонда Махсус иқтисодий зоналарни ташкил қилиш, уларнинг самарадорлигини ошириш, инвес-
тицияларни кенг жалб қилиш устувор йўналишга айланмоқда. Халқаро ташкилотлар маълумотларига 
кўра, “дунёда 3,5 мингдан2 зиёд Махсус иқтисодий зоналар бўлиб, улар 140 мамлакатда жойлашган. 
Бутун дунёдаги Махсус иқтисодий зоналарда 70 миллионга яқин – инсонлар меҳнат қилади. Уларнинг 
йиллик савдо айланмаси 500 млрд доллардан зиёддир”3. 

1 Ўзбекистон Республикасининг 2020 йил 17 февралдаги “Махсус иқтисодий зоналар тўғрисида” ЎРҚ-604-сонли қонун https://
lex.uz/docs/4737511

2 https://datacatalog.worldbank.org/search/dataset.
3 http://www.uzdaily.uz/uz/post/1637

Ўзбекистон Республикасида 2024 йил 1 январь ҳолатига ишсизлар сони 1 миллион 300 минг4 
нафарни ташкил қилади. Бу йил яна 2 миллион 400 минг аҳоли меҳнат бозорига кириб келади. Шуларни 
инобатга олиб, 2024 йилда сифатли ва юқори даромадли иш ўринлари ҳисобига жорий йилда 5 миллион 
аҳолининг бандлигини таъминлаш мақсад қилинган.

Махсус иқтисодий зоналар фаолияти самарадорлигини ошириш ва уларга хорижий инвестициялар 
жалб қилиш борасида амалга оширилаётган ишлар ўрганилди.

Махсус иқтисодий зона фаолиятини ҳуқуқий жиҳатдан таъминлаш, хорижий ҳамда маҳаллий инвес-
тицияларни жалб этишда солиқ ва божхона имтиёзларини қўллаш борасида кенг кўламли ишлар амалга 
оширилмоқда.

Хусусан, 2020 йилда қабул қилинган “Махсус иқтисодий зоналар тўғрисида”ги Қонун билан Махсус 
иқтисодий зона ташкил этиш ва уларнинг фаолият кўрсатиши тартиб-таомиллари такомиллаштирилди, 
маъмурий функцияларни номарказлаштириш, Махсус иқтисодий зона дирекцияларининг ваколатларини 
кенгайтириш орқали уларнинг фаолиятини бошқариш механизми соддалаштирилди.

2023 йилнинг январь-август ойларида Махсус иқтисодий зона иштирокчилари томонидан 
24,4 трлн сўмлик маҳсулот ишлаб чиқарилган бўлиб, 2022 йилнинг мос даврига нисбатан 132 фоизни 
ташкил этган. Экспорт ҳажми қарийб 451,1 млн АҚШ долларини ташкил этган.

Шу билан бирга, ўрганиш ва таҳлиллар Махсус иқтисодий зонада инвестиция лойиҳаларини татбиқ 
этишда бир нечта муаммолар ва камчиликлар мавжудлиги аниқланди.

“Махсус иқтисодий зоналар тўғрисида”ги Қонунда эса Махсус иқтисодий зона резиденти мақомини 
олишнинг мезонлари белгиланган бўлиб, савдо ва логистика компаниялари томонидан Махсус иқти
содий зона резиденти мақомини олишга оид муносабатлар акс эттирилмаган.

Махсус иқтисодий зона ер майдонларига инвестиция лойиҳаларини жойлаштириш, шу жумладан ер 
участкаларини электрон онлайн-аукцион савдога чиқариш ишлари етарли даражада эмас.

Жумладан, 1 минг гектардан зиёд ер майдонлари ҳанузгача аукцион савдоларига чиқарилмаган. 
Шунингдек, 3,2 минг гектар ер майдонлари аукцион савдоларида қайта-қайта жойлаштирилишига қара
масдан савдолар бўлиб ўтмаган деб топилган.

Махсус иқтисодий зона иштирокчиларининг рақобатбардош, экспортбоп ва импорт ўрнини боса
диган маҳсулотлари ҳажми, шунингдек, уларнинг республикада экспорт салоҳиятини кенгайтириш ва 
валюта тушумлари миқдорини кўпайтириш борасидаги улуши пастлигича қолмоқда.

Махсус иқтисодий зонанинг инфратузилма билан таъминланганлик даражасини яхшилаш бўйича 
белгиланган тадбирларнинг ижроси тўлиқ таъминланмаган.

Олий, касб-ҳунар таълими муассасалари ва Махсус иқтисодий зона дирекциялари ўртасида соҳа 
кадрларига бўлган ҳозирги ва истиқболдаги эҳтиёжлардан келиб чиқиб, ишлар тизимли йўлга қўйилмаган.

Инвесторларни Махсус иқтисодий зона ҳудудларида ўз бизнесини юритишга жалб қилиш мақсадида 
яратилган шароитларни кенг ёритиш ишлари етарли даражада эмас. Хусусан, Махсус иқтисодий зона
нинг қарийб 50 фоизида махсус веб-сайтлар очилмаган.

Махсус иқтисодий зоналарга киритилган лойихаларнинг техник-иқтисодий асосларига эьтибор 
бериш керак. Шу билан бир қаторда, Дирекция ваколатини ошириш ва Дирекция томонидан махсус иқти
содий зонага киритилган лойиҳаларнинг смета хужжатларида кўрсатилган муддатларда ишга тушири
шини назоратга қилиш керак.

Махсус иқтисодий зона иштирокчиларининг лойиҳаларини ўз вақтида ишга тушириши, маҳсулот
ларни экспорт қилиши, янги иш ўринларини яратиши ҳамда инвестиция мажбуриятларини бажариши 
назорат олиб, шунингдек, Махсус иқтисодий зона ҳудудида лойиҳаларини мониторинг қилиш имконият
ларини берувчи мукаммал электрон тизимини яратиш мақсадага мувофиқдир.

